Perofeta, Ositaulaga, ma Tupu i le Feagaiga Tuai
Tomua 

Ua vaevaeina lenei pepa i vaega ua taua i lalo:

1. O le tafatolu fefaatauagai: Perofeta, Ositaulaga, Tupu
2. Faataitaiga o Pulega ua fesopoai

3. Tupu o le Pulega Faapitoa

4. Kuresa o le Tavita Faaauau

5. Ekalesia ma le Malo

1. O le tafatolu fefaatauagai

O loo manino i le Feagaiga Tuai pulega poo taitaiga (offices/authorities) nei e 3 i le tala faasolopito o Isaraelu: Tupu, Ositaulaga, Perofeta.
 O pulega mamalu ma taualoa; e aloaia i luma o le nuu atoa ma luma o le Atua (divine authorities). O ai o nei pulega e pito sili ona aloaia ma malosi? O ai e sili ona faalogo iai le nuu?  I le tali atu i lenei fesili, o tofiga ma pulega uma nei, ua maea ona faatulafonoina – ua aumai foi e le Tulafono tuaoi o le isi pulega ma le isi pulega, aemaise o tiute, ina ia aua nei fesopoai pule. 
1. Pulega – faa-Perofeta
O vaega e 3 o le Tusi Paia Eperu, tatou te iloa ai le taua tele o perofeta ma latou tusitusiga i le tala faasolopito o Isaraelu (vaega 2).
 
O faalupega masani o perofeta – o fofoga o le Atua mo Isaraelu. E fesootai lea faalupega ma le gagana o loo faaaogaina mo perofeta i le Feagaiga Tuai. E 4 upu Eperu o loo ave i perofeta: (נָבִיא-navi; רֹאֶה-roeh; חֹזֶה-chozeh;  אִישׁ הָאֱלֹהִים-ish-haelohim).
 O le רֹאֶה ma le חֹזֶה e faasino i tagata e iloa faaaliga ma miti (visionary); o le אִישׁ הָאֱלֹהִים (man of God) o se faalagagiga e fesootai ma le soifua paia i le lalolagi nei (personification of God); ae o le upu taatele mo perpfeta o le נָבִיא 
 – e ave i le tagata e talanoa ma le Atua (thus says the Lord). E ui ina maioio uiga eseese o perofeta ma o latou faiva (uniqueness), na o Samuelu le tagata o le Feagaiga Tuai, o loo maua iai le faalagiga: tagata o le Atua (1 Sam 9:6); perofeta (1 Sam 3:20); tagata vaai (1 Sam 9:9). Ua fai ai Samuelu ma tagata e tu i le va o tagata ma le Atua (ositaulaga); fai ma fofoga o le Atua i tagata (perofeta/faamasino); fai ma tagata e iloa faaaliga (tagata vaai).
 
2. Pulega - Ositaulaga 
O ositaulaga e masani ona faasino i tagata e galulue i le falefetafai ma le malumalu. Peitai a talanoa i faiva faa-ositaulaga (galuega), sa iai lava ositaulaga i le amataga.
 O upu o le feagaiga a Mose: a usitai Isaraelu i le tulafono, e fai ma nuu o ositaulaga; nuu paia (Esoto 19:5-6). O a latou galuega e le gata i le faia o taulaga ma tapuaiga (sacrificial worship); faapaiaina o le nuu (ritual purity), ae aofia ai foi ma le faamalosia o le Tulafono (Lev 10:1-11; Teu 33). O galuega uma ia na aloaia ma faatulafonoina e Mose ma tuuina faapitoa ai le tofi o ositaulaga (kohen) i le aiga o Arona mai le ituaiga o Levi (Esoto 28);
 e vavae ese mai i latou mai tagata lautele (Levitiko 8-9), latou te faia taulaga ma sauniga i le Atua.
3. Pulega faa-Tupu
I le lalolagi anamua o le FTuai (ANE), sa fai tupu ma atua. E tofu le tupu ma le malumalu; e iai a latou perofeta ma ositaulaga; e iai foi a latou fitafita. Peitai, i le faataotoga o le Feagaiga Tuai, e leai ni tupu o taua i le amataga. Faatoa faavae le faigamalo o Isaraelu i le vaitau e 1050/40 BCE – ma taua ai loa Isaraelu o se malo ina ua fai le latou tupu.
 E lei faavavau foi ona fai tupu o Isaraelu: 400 tausaga na fai ai tupu i le itu i Saute (Judah); 280 tausaga i le itu i matu (Israel). 
O le tele o tausaga, sa pulea Isaraelu e malo o nuu ese.  E atagia mai foi i lo latou tala faasolopito mai le amataga- o le pulega faa-tupu, e le o se mea na finagalo iai le Atua mai le amataga. E lei lavea i fuafuaga alualu mamao a le Atua mo Isaraelu. Foliga mai o se faiga ua olegia ai e Isaraelu le taitaiga a le Atua; e lei masani ai lo latou tupuaga – aua sa fai lava le Atua ma taitai/tupu iai latou mai le amataga.
 E tele foi tala faafaataoto e iloa ai e le o se mea lelei le faia oni tupu (anti-monarchical view).
 
Peitai i le faaiuga lava o le vaitau o faamasino, na foliga ai ua matua manaomia e Isaraelu se isi taitaiga, e ese mai faamasino, ona ua amata ona fai lava le mea e finagalo iai le tagata ia.
 I le ma lenei, ua faasolo ina matua Samuelu, ae amioleaga lana fanau e tauaveina le tofi taitai pei ona fai e Samuelu (1 Sam 8:5). 
O pulega uma nei o loo aumai e le Tulafono taiala e mulimulitai iai o latou faiva:

4. O taiala faaletulafono: Perofeta, Ositaulaga ma Tupu

	Perofeta
	Ositaulaga
	Tupu

	Teuterenome 18:18-22
	Levitiko 10:8-11
	Teuterenome 17:14-20

	Ou te faatuina mo i latou, o so latou uso, se perofeta e pei o oe; ou te tuuina atu foi a’u upu i lona gutu, e fai atu e ia ia te i latou o mea uma lava ou te fai atu ai ia te ia. 19 O le tagata foi e le faalogo i a’u upu, e fai atu ai e ia i lo’u igoa, o a’u nei, ou te taui atu ia te ia. 20 A o le perofeta e faamaualuga ma tautala atu i se upu i lo’u igoa, ou te lei fai ane ai ia te ia e tautala atu ai, pe tautala ia i igoa o atua ese, e oti lea lava perofeta. 21 Afai foi e te faapea ifo, Pe faapefea ona matou iloa o le upu e lei fetalaia e le Alii? 22 A tautala se perofeta i le suafa o le Alii, afai e le oo le mea, e le taunuu foi, o le upu lea ua le fetalaia mai e le Alii; o le faamaualuga o lea perofeta ua tautala ai o ia; aua e te fefe ia te ia.
	Ua fetalai mai le Alii ia Arona, ua faapea mai, 9 Aua e te inu le uaina poo le ava, o oe lava, poo ou atalii, pe a outou o i totonu o le fale fetafai o le faapotopotoga, nei oti ai outou; o le Tulafono lea e faavavau i o outou tupulaga amuli; 10 ina ia outou faailogaina mea paia ma mea e le paia, o mea leaga foi ma mea mama; 11 ma ia outou aoao atu ai i le fanauga a Isaraelu i Tulafono uma ua fetalai mai ai le Alii ia i latou ua aumaia e Mose.
	Pe a e oo atu foi i le nuu e foaiina mai e le Alii lou Atua ia te oe, ma e fai mou, ma e mau ai, ma e faapea ane, Ou te faia se tupu mo’u, e pei o nuu uma lava e vagavagai mai ia te au; 15 ia e matua tofia mo oe se tupu e filifilia e le Alii lou Atua; o sou uso e te tofia e fai ma tupu ia te oe, e le mafai ona e tofia mo oe se tagata ese, e le o sou uso ia. 16 Ae aua lava nei faateleina e ia solofanua mona, pe toe faafoi atu le nuu i Aikupito, ina ia faateleina ai e ia o solofanua; aua ua fetalai mai le Alii ia te outou, Aua tou te toe foi atu i lea lava ala. 17 Aua foi nei faatoateleina e ia o avā mana, nei liliueseina ai lona loto; aua foi nei faateleina naua e ia o ario ma auro mo ia. 18 A oo foi ina nofo o ia i le nofoalii o lona malo, na tusia mana se tusi o lenei Tulafono i se tusi ai lena tusi o i luma o le au faitaulaga o sa Levi


O loo manino taiala faaletulafono o pulega uma nei:
Perofeta: E 2 vaega ua aumai e le Tulafono mo perofeta: 
1. 3 Aiaiga:

a. E faatu e le Atua (divinely appointed)

e. O se uso (a local candidate)

i. E tautala e tusa ma afioga a le Atua. A leai, o le faamaualuga lea tagata; e tauia foi e le Atua 

2. 2 Faamaoniga: O le perofeta moni

a. Pe a tautala i afioga a le Atua

e. Pe a taunuu ana folafolaga

Ositaulaga: o pulega foi e tofi e le Atua; e tapu mai le uaina. O le ituaiga o Levi e nafa ma tiute faaositaulaga. O le pulega ua faapitoa lo latou valaauina.
  O latou faiva e aofia ai le faapaiaina o le nuu ina ia paia ma lelei le va o tagata ma le Atua. O le ala foi lea o le tele o taulaga eseese i le aganuu Isaraelu- ona o le taua o faiva faaositaulaga (Levitiko). 
Tupu: O loo lisi mai e le Tulafono aiaiga o le tofi Tupu pe a mananao ai le nuu i Kanana:
1. Ia tofi mai e le Atua (divinely appointed)

2. E le o se tagata ese a o le uso (a local man)

3. Aua nei faateleina solofanua (no army/security)

4. Aua nei tele ni avā (no personal gain)

5. Aua nei faateleina ni auro/ario (normal pay)

6. Ia tusi e le tupu le Tulafono lea i se tusi (writer/keeper of this law)

O loo iloa foi ia latou galuega le faauuina ma le aveesea o tupu (king makers/breakers).
 Mai lenei folasaga, o le manaoga o le tulafono- ia aua nei sili a’e le tupu mai tagata lautele-ia tumuai tutusa le tupu ma tagata uma o le malo. O taiala ia o tupu ma latou galuega e fai. E pule i lalo o le faasinoga a le Atua. E leai foi se eseesega o ia ma isi tagata o le sosaiete.
Aotelega

Ua maioio lelei tulaga ma mataifaio o pulega nei e 3:

	Pulega
	Tulaga
	Tiute

	1. Perofeta
	Fofoga o le Atua (mouthpiece of God)
	Faailoa le faamasinoga; talai le Salamo

	2. Tupu
	Taitai faalemalo (political leader)
	Pulea tagatanuu; puipui le saogalemu o le malo

	3. Ositaulaga 
	Puluvaga tau tapuaiga (cultic mediator)
	Osi taulaga ma fai tapuaiga; tausi le Tulafono ma faapaia le nuu


I le aotelega, e leai se pule e i luga atu o le isi pule. O le tafatolu fefaatauagai aua e tofu le puleaga ma lona taua i le tausia o le feagaiga. E leai foi se pule e i luga atu o le Tulafono poo le pulega a le Atua. O le faamaoniga o lea mau, ona na iai taimi na fesopoai ai pule ma tutupu ai faafitauli.
 
2. Faataitaiga o Pulega ua fesopoai: 
Perofeta ma Tupu:

· Tavita ma Natano – 2 Sam 11-12/1 Kgs 1-2. Agasala le tupu (Tavita) ae faailoa e le perofeta (Natano) lona sese. Iuga: E le mavae le pelu i le aiga o Tavita.
· Aapo/Iosefatu ma Mekaio – 1 Tupu 22. Na teena e le tupu (Aapo) le valoaga a le perofeta (Mekaio). Ua taumafai foi le tupu e pule i le galuega a le perofeta. Iuga: na faiaina Isaraelu ia Suria; na oti Aapo i le taua. 
· Aapo ma Elia – 1 Tupu 18-21. Na faiaina le tupu i le perofeta- ina ua mu le taulaga a Elia.
Tupu ma Ositaulaga:
· Usia ma Asaraia – 2 NTupu 26. Ua faia e le tupu (Usia) le galuega a le ositaulaga (Asaraia).
 Iuga: na tuli ese Usia mai le malumalu ma ua lepela o ia seia oo ina oti.
· Samuelu ma Saulo- 1 Sam 13-15. Ua faia foi e le tupu (Saulo) le galuega a le ositaulaga (Samuelu). Fai mai Samuelu: ua e valea i le mea ua e faia; ua e le tausia le poloaiga a le Atua. Iuga- e le tumau lou malo.
Perofeta ma Oistaulaga:
· Amosa ma Amasia – Amosa 7. E lei talia e le ositaulaga (Amasia) le galuega a le perofeta (Amosa) i le itu i matu. Ua talosaga le ositaulaga (Amasia): le tagata vaai e, alu ia, ina sola oe i le nuu o Iuta, ma e ai i lea mea ma vavalo ai. Aua e te toe vavalo i Peteli, aua o le malumalu lea o le tupu, o le maota foi o le tupu (7:12-13). Iuga: na taunuu lava le valoaga a Amosa ina ua faatafea e Asuria Isaraelu i le tausaga e 721 BCE.  
Perofeta ma isi Perofeta:
· Ieremia ma Hanania – Ieremia 28. Ua feeseeseai perofeta e toa lua. E taofi le isi perofeta (Ieremia) e umi le taimi o le tafeaga. Ae finau mai foi le isi perofeta (Hanania), na o le 2 tausaga le umi. Iuga: e pepelo le valoaga a Hanania. 
E foliga mai o perofeta e maualuga atu lo latou pule, nai lo tupu ma ositaulaga. E iai foi taimi e fesopoai ai pulega mo se faamoemoe lelei (e.g., Saulo ), ae lei manuia lava le taunuuga. O le faamaoniga lea o pulega nei e 3 e fefaatauagai. 
3. Tupu o le Pulega Faapitoa
E lua mafuaaga e finauina ai e lenei pepa tupu o le pulega faapitoa:

Muamua, faatoa faavae tupu o Isaraelu i le vaitau e 1050/40 BCE. E leai ni tupu na iai i le amataga, pei o perofeta (Kenese 20:7) ma ositaulaga (Levitiko). A faaaoga le faasologa o tusi i le Kanona Kerisiano, e amata le Feagaiga Tuai i le foafoaga–o le paū o le uluai tagata–tala i le lolo–olo o Papelu–tala o Augatamā–tala ia Mose ma le esoto–malaga i le toafa–Iosua ma le oo atu i Kanana– tala i faamasino e 12–muliai lea fai tupu (1 Sam 8). O lona uiga o tupu o se pulega faatoa faaofi mulimuli mai e tusa o le manao o le nuu, ina ia pei latou o isi nuu a tuaoi. O se manaoga na leaga i le faalogo a Samuelu. Afai o tupu sa fai ma atua fai ma pulega sili i le lalolagi anamua, aisea na le amata ai le FTuai i tupu? Atonu o le manaoga lea o tusitala Eperu, e manao e tau atu i le lalolagi uma (ANE), e ese lava Isaraelu mai malo o le lalolagi.

Peitai e faalua ona fetalai le Atua ia Samuelu: usiusitai ia ia latou upu (1 Sam 8:7,9). Na leaga le manao ia Samuelu ma le Atua, ae na faataga lava e le Atua tupu tagata. 

Lua, ua talia lautele le talitonuga faakerisiano, ana leai se taitaiga faatupu (kingship) e le mafai ona maua se mataupu silisili o le Mesia.
 Pei ona taua i luga, o loo aumai manino e le Tulafono (Teuterenome 17) aiaiga o se tupu. O lona uiga na silafia lelei e le Atua, e mananao le nuu i se tupu pe a taunuu i Kanana. O le itu e fia faamamafa e le pepa, o le manao o le nuu i se tupu (human king); ma le finagalo o le Atua i le ituaiga tupu e tatau ona iai- pei ona aumai e le Teuterenome 17.  O le mea moni, e oo lava ia Tavita, e leai se tasi na ausia aiaiga o le Teuterenome 17. 
Peitai e le na o le pau lea o le itu (models) e faitau ai le tala faasolopito o Isaraelu. E ese foi le Tavita o loo faamatala e le tusi mulimuli o le Tusi Paia Eperu- 1-2 Nofoaiga Tupu. O le vaitau ua maea le tafeaga – ma ua auiliili e le tusitala o le Nofoaiga Tupu le tala o tupu o Isaraelu, ua ia teuteu ma polesi ina ia talafetaui ma tupulaga ua toe foi mai le tafeaga (postexilic community). O le vaitau ua leai ma se tupu o Isaraelu o toe soifua.
 Peitai ua iloga lava le faamatie a le tusitala o le Nofoaiga Tupu o Tavita, o se tupu ua fai ma faataitaiga lelei (ideal kingship) mo tupulaga Isaraelu ua toe foi mai (postexilic community).
 

Mo le Nofoaiga Tupu, pau lea o le tupu na maopopo ai le nuu (1 NTupu 11; 28-29); na tele ai nuu ma eleele na pulea e Isaraelu (1 NTupu 14:17); o le tupu na faamaite i le fausia o se malumalu e tuu ai le atolaau o le feagaiga.
 

I le vaaiga lautele, na o tupu o loo faaauau pea lo latou pulega i le vaitau o le toe foi o le tafeaga i mafaufau o tagata Isaraelu. E moni sa iai lava perofeta ma ositaulaga i le toe taliu o le tafeaga, ae o le faalavelave o loo galulue i lalo o le taitaiga a Kuresa le tupu o Peresia.
 O Kuresa lea ua fai ma faaola ia Isaraelu, pei ona faaiu iai le toe tusi o le Tusi Paia Eperu (2 NTupu 36:23).  

4. Kuresa o le Tavita faaauau

O le faauuina o Kuresa e fai ma Mesia, pei ona valoia e Isaia (45:1),
 e laina tutusa ma le Tavita o loo faamatala e le tusi o Nofoaiga Tupu,
 pei o mau nei:

	Tavita
	Kuresa

	1 NTupu 11:3 …ua latou faauuina foi Tavita e fai ma tupu ia Isaraelu, e tusa o afioga a le Alii ia Samuelu
	2 NTupu 36: 20-21 …ua oo i ona po o le pule a le malo o Peresia, ina ia taunuu le afioga a le Alii na fai mai e Ieremia…
2 NT 36:22 …na faaosoina ai e le Alii o le manatu o Kuresa le tupu o Peresia, ina ia taunuu ai le afioga a le Alii na fai mai e Ieremia…

	1 NTupu 29:30 … atoa ma le tala i lana nofoaiga uma (Tavita) ma lona malosi, ma mea na oo ia te ia, ma Isaraelu, atoa ma malo uma o nuu.
	2 NTupu 36: 23 O loo faapea ona fai atu o Kuresa le tupu o Peresia, Ua tuuina mai ia te au e le Alii le Atua o le lagi o malo uma o le lalolagi; o ia foi ua ia poloai mai ia te au e fai se fale mo ia i Ierusalema o loo i Iuta.

	1 NTupu 11:2 …o oe (Tavita) e te leoleo i lo’u nuu o Isaraelu, e fai foi oe ma taitai i lo’u nuu o Isaraelu 
	Isaia 44:28 O le fai atu ia Kuresa, O lo’u leoleo mamoe o ia; na te faataunuuina foi o mea uma ou te loto iai..


E 4 tulaga e tutusa ai Tavita ma Kuresa: (1) o mesia uma a le Alii, (2) na faauu uma e perofeta (Ieremia/Samuelu); (3) e au o la pule i malo uma o le lalolagi; (4) o leoleo mamoe.
 

E ui lava e le o toe soifua mai Tavita i le vaitau ua toe foi le tafeaga i fanua, o loo faamatala pea e le NTupu Tavita e peiseai o loo soifua pea. O le faamatie a le NTupu o Tavita e tutusa lelei ma le faamatie a Isaia i le tupu o Kuresa – o le Mesia, o le faaola, e au lana pule i nuu uma, o le  leoleo mamoe ia Isaraelu. 

E finauina e lenei pepa, o Kuresa o le Tavita faaauau ina ua maea le tafeaga.
 Mo le tusitala o le NTupu, e tatau pea ona iai se tupu o Isaraelu, aua le toe fausia o se malumalu. O le ogatotonu o tapuaiga ma le faailoga o le toe auai o le Atua ia Isaraelu. Peitai e le mafai ona tu se malumalu pe a le faatagaina e se tupu. E le mafai foi ona faatumauina le malumalu (maintenance) pe a leai se tupu. 
Peitai e le o toe manaomia se tupu mai tagatanuu (local king), ona o lea ua tupu le tagata ese. O le faamatie la a le NTupu o Tavita, o le latou faamatie lava lea ia Kuresa. O se Tavita faaauau, ia po ua suia foi le igoa o Tavita ia Kuresa. 
Atonu o le ala foi lea e sui ai e le NTupu le vaaiga i tupu. Faataitaiga: Iosia – o se tupu tautaua ma manuia lona tulai mai i le nofoalii (faamauina i le Samuelu-Tupu)- aua na fiafia iai le Atua; ae na iu leaga lana nofoaiga ona na fasioti e Neko le tupu o Aikupito (2 NTupu 35).
E tuufaafeagai Iosia ma le tupu o Manase i le vaai a le NTupu. O le agasala a le tupu o Manase, na afua ai le tafeaga i Papelonia (2 Tupu 21:10-15). Ae o faamaumauga a le NTupu, e le o le agasala a Manase, a o le agasala lava a tupulaga o loo soifua mai nei (2 NTupu 33).  E lagolago e Esekielu (Ese 18) aoaoga a le tusi o NTupu. E le o toe faaaogaina le Tulafono: e ai e matua vine moto ae magiagia ai nifo o le fanau i le tafeaga. E ai lava e le tagata ia vine moto ma magiagia ai lava ona nifo. O le mataupu silisili a Esekielu faapea le NTupu, ia aoao fanau o le tafeaga- afai na amiotonu outou tuaa ua mavae; ia e iloa, e le faasaoina ai oe. Afai foi na agasala outou tuaa i le tuanai, ia e iloa, e le o le iuga lea o le faamoemoe. 
5. Fesootaiga: Ekalesia ma le Malo

Ua silafia le fesootaiga o pulega a ositaulaga ma perofeta ma le galuega faafaifeau; a o le pulega a tupu i faigamalo poo pulega faapolokiki. E maoti ma tutoatasi pulega taitasi; e tofu sao uma foi i le tausiga o le feagaiga ma le nonofo lelei o le nuu o le Atua. O tofiga mamalu ma pulega taualoa o le sosaiete. Ua faailoa mai foi e lenei pepa le faaletonu o pulega ae fesopoai. Ua folasia e le tulafono tuaoi e ala i tiute ma faiva, auā le nonofo lelei. E leai foi se pule e i luga atu o le Tulafono (Atua). E ui o loo manatu nisi, o perofeta le pulega e maualuga, ona o perofeta e faauuina Tupu ma toe aveesea tupu; e mafai foi e perofeta ona fai ma ositaulaga (e.g., Samuelu). Peitai e manatu le pepa, e le avea lea ma ala e maualuga ai perofeta nai lo isi pulega. E leai foi se pulega e atoatoa i le tausia  o le Tulafono.
 

O le faapitoa o tulaga o Tupu (Tavita) ma faaauau atu ai i tagata ese (Kuresa) – e le faapea ua siitia ai tupu (malo) nai lo faifeau (ositaulaga/perofeta), ae ua see le faamamafa i le faaaogaina e le Atua o tagata uma (Isaraelu/tagata ese) e fai ma ana mea faigaluega (malo pe faifeau). 
O le ositaulaga o Esera, Serupapelu ma Neemia atoa ma sa Levi e toatele na omai mai le tafeaga ma le faamoemoe ia saga faamalosia le Tulafono ma faatumauina le ola paia (vavae ese) o le nuu. E iai le talitonuga, e telē foi le sao o le malo o Peresia i le aoaoina oi latou i agavaa ma taleni aua le toe atinaeina o Isaraelu. 
O le faitauga lea o pulega nei i le toe foi o le tafeaga, e manatu le pepa e talafeagai ma le Ekalesia i aso nei. E taua tagata uma aemaise o pulega mai fafo  (colonialism)  mo le atinaeina o Samoa ma le Ekalesia. 
Manuia le Mafutaga,

Samasoni Moleli
� Jonathan Magonet, “Prophets in Conflicts” in A Rabbi’s Bible (London: SCM Press, 1991): 149-163. 


� The Tripartite division of the HB (TaNaK): Torah – Prophets – Writings.


� David L. Petersen, The Roles of Israel’s Prophets (Sheffield: Almond Press, 1981), 28.


�  This term occurs 317 times in the Old Testament.


� See Magonet, “Prophets in Conflicts,” 152. 


� Pei o le tala ia Atamu ma Eva i le faatoaga (Ken 1-2);  Aperaamo ma Isaako (Ken 22). Peitai e lei faaigoaina lava i latou o ni ositaulaga. Na o Mekisateko le ositaulaga a Aikupito o loo taua I le FTuai.


� E iloa le eseesega o ositaulaga ma ositaulaga sili ia latou ofu faaositaulaga (special clothes)


� This is the beginning of a period of political independence.


� Faamasino 8:23 (Kitiona)…e pule lava le Alii ia te outou; 1 Sam 8:7 (Isaraelu) …a ua latou lafoaiina o a’u, ia le fai a’u ma tupu ia te i latou.  


� Faamasino 9: 7-16: Faataoto i laau, e faatatau ia Apimeleko ua fai ma tupu o Sekema. 


� Faamasino 21:25: “O ia ona aso sa leai se tupu ia Isaraelu, ua taitasi ma fai le mea e tusa i lona lava manatu.”


� E fesootai ma le upu Levitiko i le gagana Eperu (וַיִּקְרָא vayikra: “and he (God) called.” O le tusi o loo auiliili mai ai le taua o ositaulaga ma o latou faiva.   


� Faataitaiga: Faauu e Samuelu Saulo (1 Sam 10:1); Tavita (1 Sam 16:1,13); faauu e Elia Asaeli (1 Kgs 19:15-16; faauu e Elisaia Ieu (2 Kgs 9:1-6). Faamalolo e Samuelu le tupu o Saulo (1 Sam 13:13-14); valoia e Elia le faamasinoga i le nofoaiga a Aapo (1 Kgs 21:17-24); etc. 


� Tensions between prophets and kings; tensions between kings and priests; tensions between prophets and priests. 


� Ua ia alu i le malumalu ma faamu mea manogi (f16).


� As Mark Brett states: “Without the advent of kingship, we would not have the theology of the Messiah, which is a theology that arises from Israel’s kings.”


� Peter R. Ackroyd, The Age of the Chronicler (Auckland: Colloquium, 1970), 50; Williamson, 1 and 2 Chronicles, 29; Japhet, The Ideology of the Book of Chronicles, 395-428; William Riley, Kings and Cultus in Chronicles: Worship and the Reinterpretation of History (Sheffield: JSOT Press, 1993), 29-39, 54-98, 184-5; Tiňo, King and Temple in Chronicles, 12-15.


� O nisi o le au suesue o loo lagolagoina lenei manatu: Peter R. Ackroyd, The Age of the Chronicler (Auckland: Colloquium, 1970), 50; Williamson, 1 and 2 Chronicles, 29; Japhet, The Ideology of the Book of Chronicles, 395-428; William Riley, Kings and Cultus in Chronicles: Worship and the Reinterpretation of History (Sheffield: JSOT Press, 1993), 29-39, 54-98, 184-5; Tiňo, King and Temple in Chronicles, 12-15.


� 1 NT 6:31-48 (tofia e Tavita le au pepese i le malumalu); 1 NT 13:1-4 (finagalo Tavita e aumai le atolaau o le feagaiga I Ierusalema);1 NT 15:1-24 (Aumai le atolaau i Ierusalema; 1 NT 22:2-23:1 (Sauni Tavita e fau le malumalu; 1 NT 23:2-24:31 (vaevaeina o sa Levi ma ositaulaga); 1 NT 25:1-31(tofi le au asafo); 1 NT 26:1-32 (Tofia leoleo o le faitotoa o le malumalu);1 NT 28:1-29:9	(Avatu e Tavita le fausia o le malumalu ia Solomona; 1 NT 29:10-19	 (ua faamanu Tavita i le Alii). 


� O loo taua e Esera: 341 sa Levi ae 4,289 ositaulaga na toe foi ina ua maea le tafeaga (Esera 2:36-42).


� Isaia 45:1 “O loo faapea ona fetalai mai le Alii i le ua faauuina e ia, o Kuresa, o le ua ou taofia lona lima taumatau…” Throughout the HB, this is the only reference where a foreign ruler is said to be anointed.


� � ADDIN EN.CITE <EndNote><Cite><Author>Oeming</Author><Year>2006</Year><RecNum>237</RecNum><Pages>571-88`, 571</Pages><DisplayText>Oeming, &quot;See, We Are Serving Today,&quot; 571-88, 571.</DisplayText><record><rec-number>237</rec-number><foreign-keys><key app="EN" db-id="92w2t0x5oaet5we0awexswaczraep5apvawd" timestamp="0">237</key></foreign-keys><ref-type name="Book Section">5</ref-type><contributors><authors><author>Manfred Oeming</author></authors><secondary-authors><author>Obed Lipschits and Manfred Oeming</author></secondary-authors></contributors><titles><title>See, We Are Serving Today (Nehemiah 9:36): Nehemiah 9 as a Theological Interpretation of the Persian Period</title><secondary-title>Judah and the Judeans in the Persian Period</secondary-title><short-title>See, We Are Serving Today</short-title></titles><pages>571-88</pages><dates><year>2006</year></dates><pub-location>Winona Lake</pub-location><publisher>Eisenbrauns</publisher><urls></urls></record></Cite></EndNote>�Oeming, “See, We Are Serving Today,” 571-88, 571.�


� � ADDIN EN.CITE <EndNote><Cite><Author>Chae</Author><Year>2006</Year><RecNum>406</RecNum><Pages>26</Pages><DisplayText>Young S Chae, <style face="italic">David as the Eschatological Davidic Shepherd: Studies in the Old Testament, Second Temple Judaism, and in the Gospel of Matthew</style> (Tübingen: Mohr Siebeck, 2006), 26.</DisplayText><record><rec-number>406</rec-number><foreign-keys><key app="EN" db-id="92w2t0x5oaet5we0awexswaczraep5apvawd" timestamp="1473312555">406</key></foreign-keys><ref-type name="Book">6</ref-type><contributors><authors><author>Young S Chae</author></authors></contributors><titles><title>David as the Eschatological Davidic Shepherd: Studies in the Old Testament, Second Temple Judaism, and in the Gospel of Matthew</title><short-title>David as the Eschatological Davidic Shepherd</short-title></titles><dates><year>2006</year></dates><pub-location>Tübingen</pub-location><publisher>Mohr Siebeck</publisher><urls></urls></record></Cite></EndNote>�Young S. Chae, David as the Eschatological Davidic Shepherd: Studies in the Old Testament, Second Temple Judaism, and in the Gospel of Matthew (Tübingen: Mohr Siebeck, 2006), 26.� 


� An African scholar named Louis Jonker claims that Yehud now comes to accept the Persian imperial rulers as “their God-appointed leaders.” See � ADDIN EN.CITE <EndNote><Cite><Author>Jonker</Author><Year>2003</Year><RecNum>41</RecNum><Pages>87</Pages><DisplayText>Jonker, <style face="italic">Reflections of Kings Josiah</style>, 87.</DisplayText><record><rec-number>41</rec-number><foreign-keys><key app="EN" db-id="92w2t0x5oaet5we0awexswaczraep5apvawd" timestamp="0">41</key></foreign-keys><ref-type name="Book">6</ref-type><contributors><authors><author>Louis C Jonker</author></authors></contributors><titles><title>Reflections of Kings Josiah in Chronicles; Late Stages of the Josiah Reception in 2 Chr 34 f.</title><short-title>Reflections of Kings Josiah</short-title></titles><dates><year>2003</year></dates><pub-location>Gutersloher Verlagshaus GmbH</pub-location><publisher>Gutersloh</publisher><urls></urls></record></Cite></EndNote>�Jonker, Reflections of King Josiah, 87.� See also Joseph Blenkinsopp, “The Theologocal Politics of Deutero-Isaiah” in David Remebered (USA: Eerdmans, 2013). 


� Faataitaiga: Samuelu – e leaga lana fanau e ono fai ma taitai; Tavita e toatele ana ava; ma isi.

